SELJORD KOMMUNE

SOSIALAVDELINGA

Til kommunane: 

Fyresdal, Hjartdal, Kviteseid, Nissedal, Seljord, Tokke, og Vinje 

v/rådmann.

Seljord 28.08.06

Oppstart av prosjektet  ”bu-vett” -  Bustad i Vest-Telemark  

Sommaren er slutt og snart er det tid for oppstart av prosjektet ”bu-vett”. I dette skrivet er det litt informasjon om prosjektet og kva som nå må gjerast i den einskilde kommunen.

Prosjektleiar

Per Atle Einan, flyktningkonsulent i Seljord er, etter intern utlysing i dei deltakande kommunar, tilsett som prosjektleiar i 40 % stilling i prosjektperioden 1. oktober 2006 – 30. september 2007.

Per Atle kjem til å ha Seljord som utgangspunkt for prosjektet. Han kan kontaktast pr. telefon 35065108 eller e-post: per.atle.einan@seljord.kommune.no .

Lokal prosjektgruppe

Det er nå på tide at kvar einskild kommune får på plass ei lokal prosjektgruppe.

Kommunen avgjer sjølv korleis den lokale prosjektgruppa vert samansett. Gruppa bør vera breitt samansett og representere både politisk nivå, leiarnivå og helst også brukarar. Medlemmar kan t.d. vera: ordførar, rådmann/ kommunalsjef, sosialleiar, leiar for heimetenester, psykiatrikoordinator, teknisk sjef, husbankkontakt, brukarrepresentantar osb. 

I tillegg skal prosjektleiaren deltaka i dei lokale prosjektgruppene.

Den lokale prosjektgruppa skal stå for kartleggingsfasen i den einskilde kommunen, sørgje for utgreiing av lokale tiltak og vurdere tiltak som bør løysast interkommunalt.

Eit av medlemmene frå den lokale prosjektgruppa skal inngå som medlem i ei interkommunal prosjektgruppe. 

Interkommunal prosjektgruppe 
Den interkommunale prosjektgruppa skal sørgje for at mål og delmål vert nådd, sørgje for at rammer og framdriftsplan vert halde. Koordinere kartlegging og handsaming av data og utgreie ev. interkommunale tiltak.

For bakgrunn, mål med prosjektet, rammevilkår, framdrift mv. syner eg til prosjektplanen.

Oppstartseminar ”bu-vett”

8-9 november 2006

på Lyngørporten i Gjeving.

Seminaret blir arrangert i samarbeid med Husbanken. Deltakarane er dei lokale prosjektgruppene. 

Programmet er ikkje heilt klart, men blir ein kombinasjon av førelesing og arbeid i dei ulike prosjektgruppene.

Programmet startar onsdag 8. november kl. 10.00 og vert avslutta torsdag 9. november kl 14.00 med lunsj.

Kommunane må i utgangspunktet sjølv dekke opphaldsutgifter kr. 1195,- pr deltakar samt reiseutgifter. Det blir søkt om stønad frå fellesfondet i Vest-Telemark til dekking/subsidiering av desse utgifter.

Endeleg deltakarpris og opplysningar om betaling vil ein kome attende til medio september.

Husbanken dekker utgifter til førelesar.

Av omsyn til prosjektet er det viktig at alle kommunar deltek med heile prosjektgruppa.

Tilbakemelding:

Eg bed om fylgjande tilbakemelding innan 1. oktober:

· Namn på medlemmene av den lokale prosjektgruppa.

· Kven som er leiar/kontaktperson.

· Kven som er kommunens representant i den interkommunale prosjektgruppa.

· Deltakarar på oppstartseminaret.

Med venleg helsing

Richard Vaaben Jensen

Sosialleiar

e-post: richard.vaaben.jensen@seljord.kommune.no
tlf: 35065141/99384425

